
蕲春庄创修宗谱序

按仲弓寔颖川人多盛德曾有盗伏上庭密见之呼其子日不善之人

未必本恶习与性成梁上君子是也盗投地谢与同郡苟淑钟皓韩韶俱为

令有惠政称颖川四长生子六长纪字无方次奎字时方次洽字仲方次谌

字季方次借字大方次光字寔方赏携子及孙访苟季和感德星聚自纪以

后代有传人及三十世孙旺于唐元和十四年己亥迁居德安县敷浅源太

平乡常乐里永清村艾草坪即今义门铺是也四世孙青生子六伉侍仲俛

伟伸而孙则三十有六唐乾符间伉为家长旌表门闾至大顺元年存没一

十代曾玄二百人仲之子崇宇克尊立家法主家二十八年子衮主家政时

南唐畜犬百余一牢共食一犬不至诸犬不食子鸿字大用族众至一千九

百余口弟竞掌家太宗召至御前赐梨则食之赐雀则以归酿酒使稿尝之

醇化初肱主家至道间旭主家天禧间蕴主家族众三千九百余口至大圣

泰主诏本县立祠以祀其先累代冠盖俊伟悉邀宠眷屡蒙旌异免除科徭

图序注之详矣及嘉祜七年义聚三千九百余口始奉旨分居而守琉公始

迁蕲春焉呜呼太邱之先出自胡公胡公本于重华自周武王封之于陈因

以国为姓乃余族得姓之由其间云仍相承虽为世变迁帝王兴废而陈宗

绵锦延延历久不衰盖惟天眷德源深流长守琉公分莊蕲春已共计八十

七世但原得姓之由则以胡公满为第一世祖乃天下凡陈姓之所同而原

分荘之始则以守琉公为第一世祖又蕲春诸陈姓之年同也今存胡公下

以八十六世见渊源之自而表守琉公为第一世祖明支派之亲庶于溯始

封别世系均有得焉


